
TÍÐINDI

vera ein avjóðing at ímynda sær ein uppvøkstur millum nógvu fólkini, bilarnar, larm­in og meldrið í stóra býnum. Hesin fordómurin nart eisini við Sunnvu, tá hon kom til Tokyo. 
­ Fyrstu ferð eg var í Tokyo, hugsaði eg, at har mátti vera forferdiliga ringt at vaksa upp, tí har vóru so nógv fólk. Og eg kendi jú bara til lítlu Føroyar, sigur hon.

Men tá hon hevði búð har í nøkur ár og sjálv fekk børn, so blivu fordómarnir mót prógvaðir. Hon fann út av, at karmarnir vóru stikk mótsatt, sum hon stúrdi fyri. ­ Vit búðu í einum íbúgvar umráði, har tað slett ikki er tann sama ferðslan sum í býnum. Børnini gingu í lokala skúlanum, og tað er eingin trupulleiki hjá børnum at spæla úti einsa­møll í lokalu parkunum. So uppá tann mátan er Tokyo øgi liga trygt og gott hjá børn­um at vaksa upp í.

Útlongsulin broyttist til heimlongsulSunnva Asano fortelur við 

stórari fascinatión, hvussu berg tikin hon altíð hevur verið av Japan, og serliga hvussu stuttligt var tað at vera ung har. Men tá mann sum føroyingur verður giftur og fær børn har, kemur mann sambært henni í eina heilt aðra støðu.
­ Eg var heima saman við børnunum allatíðina, sum ikki er óvanligt í Japan. Mann er heilt burtur frá sam felagnum í einum so­vorðnum lumma. Eg dugdi væl at síggja, at tá børnini blivu vaksin, so hevði eg ikki ordi liga nakað, tí familju­bond ini har eru slett ikki líka sum í Føroyum, fortelur hon.Sjálvt um hon hevði búð har í nógv ár, so føldi hon seg altíð sum ein útlending millum allar japanararnar. ­ Sum føroyingur er mann uppá ein máta altíð út lendingur har. Tað lýsir jú langan veg, at mann er út­lend ingur og ikki passar inn har uppá sama máta, greiðir hon frá og vísir m.a. á, at hon mátti keypa klæði í Føroyum, tí vanligu klædnahandlarnir í Japan høvdu ikki hennara stødd.

Aftaná nógv ár í fólkaríka landi num í Asia broyttist út longsulin tí til ein heim­longsul til Føroya. ­ Eg hugsaði allatíðina, at eg skuldi ikki blíva gomul har. Tá eg fór fyrstu ferð, 

hugs aði eg altíð, at eg vildi koma aftur til Føroya, og eg bleiv jú ikki yngri, sigur Sunnva Asano. 
Hon saknaði føroysku nær veruna, siðvenjuna og familjubondini, og í fjør 

valdu Sunnva og familjan at flyta til Føroya, og tey búgva í dag í Havn.

Hevur mann útlongsul er bara at faraAt læra japanskt krevur, at 

mann lærir eitt heilt nýtt stavrað, og japansku bók­stavir nir kunnu enn geva Sunnvu høvuðbrýggj. Hon tosar í dag flótandi japanskt, og við nýggjum prógvi sum ferðaleiðari kann hon halda tað japanska við líka við at vera ferðaleiðari hjá japonsk­um ferðafólki í summar. ­ Eg haldi, tað er stuttligt og avbjóðandi at fortelja japanarum um Føroyar á japonsk um. Eg royni at gera Føroyar eitt sindur kendari í Japan, sigur Sunnva, sum vónar, at enn fleiri japonsk ferða fólk koma hendan vegin í framtíðini. Hon heldur, at tað er um­ráðandi at fara út í heimin, um mann leingist eftir tí, eins og hon gjørdi, men útlongsulin skal koma frá einum sjálvum.
­ Eg vil heilt avgjørt við­mæla fólki at vitja Japan, men mann skal ikki fara út í heimin, bara tí at onnur siga tað. Men um mann gongur og hevur ein útlongsul, so haldi eg, mann skal gera tað. Mann behøvist jú heldur ikki at gera tað permanent, sigur Sunnva Asano.

Sunnvá við synum og systur sínari í Kamakura

Kristin Michelsen:Situr tryggur í báðum 
sessum s8 

Sunnvá Assano:
Eg skuldi ikki blíva gomul í Japan s10-11

ÓSEMJA UM VEIÐURÆTT:

Í RÆTTIN UM EIN 
NÁTA
Ein bóndi í Saksun og ein maður í Streymnesi vóru í 
hornatøkum í Føroya Rætti um ein einstakan náta, 
sum uttan loyvi varð veiddur í Saksunardali  s4

Ein maður skal nú í rættin í mest umfatandi máli um barna­

porno nakr an tíð í Føroyum. Tað heilt serliga við hesum máli­

num er, at summar av myndunum og filmsbrotunum, maðurin 

hev ur latið og roynt at latið øðrum, eru av serliga grovum 

slagi, sigur Linda Hesselberg, varafúti  s 8-9

Samandráttur 
um plastdálking
Árliga heimsframleiðslan av plasti er vaksin meir enn 20-faldað, frá 15 milliónir 
tonsum árliga í 1964 til 311 milliónir tons árliga í 2014 (Ellen MacArthur 
Foundation 2016), og hetta talið er longu vaksið munandi síðan tá.

Mett verður, at heimssam­
felagið hevur framleitt 
8300 milliónir tons av 

plasti tilsamans millum 1950 og 
2017! Av hesum eru 6300 milliónir 
tons vorðin til burturkast, harav 
bert 9% eru endurnýtt, 12% eru 
blivin brend og 79% eru endað á 
tyrvingarplássum ella beinleiðis úti 
í náttúruni. Restin er í løtuni í brúk 
og tískil ikki burturkast enn.

Omaná hesa upphópaðu mongd- 
ina, heldur heimurin áhaldandi 
áfram við at vaksa um framleiðsl­
una, so hvørt sum brúksstøðið 
hjá vestureuropa og USA spjaðir 

seg til restina av heiminum.1 Um 
verandi gongd innan framleiðslu, 
burturkastshandfaring og endur­
nýtslu heldur áfram, verður mett, 
at nøgdin av plasti, sum verður 
tyrvt ella sløðist í náttúruni, fer at 
vaksa til 12000 milliónir tons fram 
til ár 2050 (Jambeck et al. 2015). 
Haldførið ímóti lívfrøðiligari niður­
bróting er ein av høvuðsorsøkunum 
til umfatandi nýtsluna av plasti. 
Ironiskt er tað mesta av plastinum, 
sum vit framleiða, samstundis 
einnýtislutir, og í hesum ósam­
svarinum liggur kjarnan í plast­
dálkingartrupulleikanum. Talan 

er í stóran mun um misnýtslu av 
einum haldførum tilfari til ein ein­
nýtisendamál vegna hentleika, men 
tínæst gerst plastið ein byrða fyri 
náttúru og samfelag. 

Eitt dømi um einnýtisoyðsl okk­
ara er plastfløskur. Hvønn minutt 
verða 1 millión plastfløskur seldar, 
soleiðis at vit árliga nýta meir enn 
480 milliardir av teimum (2016).

Hendan vakstrargongdin í oyðsli 
og ovurnýtslu hevur eisini gjørt seg 
galdandi í Føroyum, har nýtslan av 
einnýtisíløtum2 sum heild er vaksin 
254% millum 2008 og 2016, 
meðan nýtslan av plast einnýtis­

íløtum er vaksin við 462% innan 
sama 8 ára tíðarskeið, eins og sæst 
á grafinum niðanfyri.

Avleiðingin av øllum hesum 
oyðslinum er ein ovurstór fram­
leiðsla av burturkasti. Danir fram­
leiða til dømis 447 kg av húsar­
haldsburturkasti fyri hvønn íbúgva, 
og tilsamans framleiða húsarhaldini 
í Danmark 2,4 milliónir tons av 
burturkasti árliga. Hetta svarar 
til á leið ein fjórðing av samlaðu 
árligu burturkastsframleiðsluni í 
Danmark. (Brosbøl 2015) Føroy­
ingar hava eitt brúksstøði, sum 
líkist tí í Danmark, og vit innflyta 


